Даулеталиева  Сымбат  Әлібекқызы, 

                      Оңтүстік Қазақстан облысы,

Созақ  ауданы   Шолаққорған  ауылы,
№1 Ы. Алтынсарин  атындағы  жалпы  орта  мектебі
қазақ  тілі  мен  әдебиеті  пәнінің   мұғалімі
Тәуелсіздік - ел тірегі
Мақсаты: 1986 жылдың желтоқсанындағы  адал да, аңғал қазақ жастарының бодандыққа  қарсы жойқын  бұлқынысы,бейбіт  шеруге  шыққан  тұңғыш рет Кеңес  империясының  зорлықшыл тас қамалына  тайсалмай  қарсы шықан  желтоқсан   құрбандарының ерлігін, жалынды  жырларын   оқушылар көңіліне ұялату. 

Көрнекілігі: «Желтоқсан  желі» бейнебаян, суреттер топтамасы, жар қағаздары.
Жүргізілу барысы:
Қазақстан Республикасының мемлекеттік Әнұраны орындалады.
    І жүргізуші:

     Құрметті  ұстаздар, ата- аналар, оқушылар. Сіздерді  еліміздің  ең  атаулы   мерекесі  16 желтоқсан–Тәуелсіздік  күнімен  құттықтаймыз!  Қанша  жыл, қанша  ғасыр  өтсе  де  ұмытылмайтын  оқиғалар   болды. Соның  бірі  1986 жылы Желтоқсан  көтерілісі  ғаламат  оқиғалардың  бірі. 1986 жылдың 16 желтоқсаны еді. Таңертеңгілік сағат 10-да бар жоғы 18 минуттың ішінде елді абыроймен басқарып келген Дінмұхаммед Ахметұлы Қонаев қызметтен босатылып, орнына Геннадий Колбин    ешкімнің пікірінсіз-ақ ұсынылған еді.

Бұл шешімге наразы болған жастардың талап-тілегі «Әр халыққа – өз көсемі!», «Ұлттар өзін-өзі билесін!» еді.
ІІ жүргізушы:

Желтоқсан –1986, ызғарлы күн 
Мұз бен қар жылжығандай құздан бүгін.

Өттің де астан- кестең  ойда жоқта

Артыңда ұмытылмас із қалдырдың, -  деп Ақұштап Бақтыгереева апамыз жырлағандай Желтоқсан бастауы ғасырлар қойнауынан жалғасып келе жатқан ұлы тарихтың бір белесі.      16 желтоқсан- бұл ерлік пен өрліктің, қайғы мен қасірет мидай араласқан әрі жарқын, әрі қаралы қасіретті күн еді. Бұл қасіретті күн Қайрат, Қайыркелді, Түгелбай, Сәбира, Ләззат, Ербол сынды жүздеген, мыңдаған қыршындардың қанатын қиып түскен озбырлық күн еді. Ендеше осы желтоқсан құрбандарын 1 минут еске алайық.
Көрініс: «Егемендік деген не?» (Атасы мен немересі ақырын басып қарт шығады. Орындыққа келіп дем алып отырады. Осы кезде жүгіріп немересі келеді.)

Немересі: - Ата, не ойлап отырсыз? 

Атасы: - Ә, балам, атаң не ойлайды дейсің!

Сенің болашағыңды ойлаймын, еліміздің болашағы жайлы, өткен өмір жайлы ойлаймын. 

Немересі: - Ата, өткен өмір деген не? 

Атасы: - Ә, балам, «Өткен өмір» сонау ежелгі ата-бабаларымыздың ерте кезден белгілі өткен өмір жолы, тарихы емес пе? 

Немересі: - Ал, ол қандай болған? 

Атасы: - Ендеше, тыңда балам, атаң бір сөйлесін. Болмаса да оқыған тарихшы атам, Жинады ескілерден тарих хатын.
Бейнебаян «Желтоқсан  желі  ызғарлы».
Хор «Желтоқсан  желі».
1-оқушы: Желтоқсанның ызғар-ай

Кірпікке қатқан мұздар-ай

Елім-ай деп егілген 

Қаһарман ұлдар, қыздар-ай.  
2 - оқушы:  Желкеге тиді сілтенген күрек, қамшылар,

Соққыға мұндай қосапқа қандай жан шыдар.

Жастарға шашқан судан  мұз шашырап,

Ауылда жатқан мағанда тиді тамшылар.
3-оқушы: Иттерін қосып жендеттер есер қабаған, 

Ай-ару апаларды талаған,

Құрбаны болып өміршіл өктем жүйенің

Нашақор болып кетті-ау  сан адам.

Ал қоғамның адамнан бар ма асылы

Кеткен де жоқ құлақтан зар басылып

Бұғаудағы боздақтар кете барды,

 Бірі атылып, біреу дарға асылып.
4-оқушы: 

Сәл аялдап, тағзым етпей бұл алаңнан өтпеңдер... 

Желтоқсанда ызғырықтан тiтiркенiп көк пен бел, 

Бұл жер, қалқам, асқақ рух жарылысы өткен жер, 

Қайта оянған ұлт намысы қызыл қанға бөккен жер,
5-оқушы:
Ерте есейген ару қызды шаштан сүйреп, тепкен жер, 

Жатты мұнда естен танып, күзге айналған көктемдер...

 Алаң шетiн қоршап тұрған шыршаларға ала көк, 

Жас бүлдiршiн, сезiмiңдi жанар етiп қарап өт.
6-оқушы:

       Қазақстан  Республикасы  1991жылы 16 желтоқсанда  өз тәуелсіздігін алды.                      ҚР Президенті  Н.Ә. Назарбаевтың  1986 жылғы 16-17желтоқсанға  қатысқандарды   ақтау   туралы  жарлығы  шықты. Содан бері 16 желтоқсан  «Тәуелсіздік  күні» болып аталып  өтіледі. 

Би. «Жаса, Қазақстан»

Көрініс «Егемендік  деген  не?»

Немере: -Ата
Атасы:-Ау, балам, тағы  не  білгің  келеді?

Немере: - Ата, енді  Қазақстанның  қазіргі  жағдайын  айтыңызшы.

Ата: -Жарайды, тыңда балам.
Жылдар  сөйлейді. 

1991 жылғы желтоқсанның 1-де Республика жұртшылығы тұңғыш рет Нұрсұлтан Әбішұлы Назарбаевты Республикамыздың президенті етіп сайлады, ал 16 желтоқсанда Қазақстан Республикасы тәуелсіздігін жариялады.

1992 жылы Қазақстан біріккен ұлттар ұйымына мүше болды. Және де осы жылы Қазақстан Республикасы Жоғарғы Кеңесінің сессиясында Республикамыздың Мемлекеттік Жалауы, Елтаңбасы, Әнұраны қабылданды.

1993 жылғы қарашаның 15-і күні ұлттық валюта - теңге енгізілді.

1995 жылы 30 тамызда Қазақстан Республикасының Конститутциясы бүкілхалықтық референдум арқылы қабылданды. Қазақ тілі – мемлекеттік тіл дәрежесін алды.

2000 жылы - Мәдениет жылы.
2005 жылы – 4 желтоқсан  Бүкілхалықтық ҚР Президент  сайлауы

2006 жылы- «Қазақ  елі» монументінің  ашылуы. «Менің Қазақстаным»  әні әнұран болып  қабылданды.

2012 ж 1 желтоқсан- Президент  күні болып  жарияланды.

2017ж- ЕХРО

Ән: «                                      »

Жетінші  оқушы

Қазақ дейтін менің бір елім,
Жатыр алып жарты дүние әлемін.
Бұл даланы анам жаспен суарған,
Бұл далаға жылап келіп қуанған, -деп Қасым Аманжолов ағамыз жырлағандай, кең байтақ жерімізде қазақ халқының басынан не өтпеді десеңізші.Талай қиындықты бастан кешірсе де, ешқашан мойымай, күресе білді. Азаттық таңы туатынына кәміл сеніп, үміттерін үзбеді.
Көрініс  «Әже  мен  немере».
Әже: -Е, Аллам, Елбасымызға  денсаулық, ұзақ  өмір  бере  гөр!

Немересі:
8-оқушы:
Еркіндігім.
Қасиеттім.
Қастерлім.
Өзің барда өзегімде жоқ шер мұң!
Кеше сенің келбетіңді арман ғып,
Боданына бұғауландық басқа елдің.
Бабалардың басын тігіп бәйгеге,
Аналардың жанарына жас бердің!
Уа, Еркіндік, қош келдің!
9-оқушы: 
Өзегімді өртке ораған қоғамда,
Өз үйіме өзім өгей болам ба?!
Алшаң басып жүре алмаса алты алаш
Азаттығым! Қадірің де жоқ онда!
...Саған жету қиын болса қаншалық,
Сақтап тұру қиынырақ одан да!
18-оқушы:
Бақтың құсы әр адамға қонып бір 
О, Тәңірім бізді баққа жолықтыр! 
Бүгін міне, тәуелсіздік ағайын, 
Әр қазақтың жүрегі боп соғып тұр!

Композииция

19-оқушы: Қазақстан

20-оқушы: Туымен  тұғырлы

21-оқушы: Елтаңбасымен  еңселі

22-оқушы: Әнұранымен айбатты
23-оқушы:
Ел басқарған Нұрсұлтандай атам бар,
Көк алқапты жасыл жайлау далам бар.
Ел бірлігін, ел тірлігін тілеген,
Ақ ниетті халық деген данам бар. 
Бірде шырқап, бірде төмен құлаған,
Өмір жолы болған қиын бұралаң.
Қазағымды жарқын жолға бастады,
Аман болсын Нұрсұлтандай ер бабам.
24-оқушы:
Әлдилеп дала сырын, сан ғасырын,
Толқыған ұлы өзендер арнасымын.
Осынау қалың елім, жұртым деген,
Тілегі қабыл болсын Елбасының.
Композиция: Шаңырақ «Тәуелсіздік»
Т-әуелсіз Қазақстан

Ә-н жырым

У-ығы  берік

Е-лдігім

Л-аула, лаула Желтоқсанның алауы!

С-арқылмасын байлығың

І-ргесі  кең

З-айырлы мемлекетім

Д-аласы  дархан

І-зетті  халқым

К-үншуағым.

   Қорытынды: «Ақ бата» Басшыларымыз алысты көрсін, Жекешелеріміз табысты болсын! Қыздарымыз саналы, сұлу болсын, Ұлдарымыз қамысты болсын! Қалада, мейлі қырда болсын! Келген-кеткен риза болсын! Теңгеміз теңдік сақтайтын болсын! Баға сөмкемізге сыймайтын болсын! Халқымыз ғасыр табалдырығын, қазақша сөйлеп, аттайтын болсын! Аумин!


 

